
BOSNA I HERCEGOVINA 
FEDERACIJA BOSNE I HERCEGOVINE 
SREDNJOBOSANSKI KANTON/ KANTON SREDIŠNJA BOSNA 
 
KANTONALNI SUD U NOVOM TRAVNIKU 
Broj: 06 0 Dn 015902 21 Gž 
Novi Travnik, 11.01.2022. godine 
 
Kantonalni sud u Novom Travniku, u vijeću sastavljenom od sudija: Davor Kelava, 
kao predsjednik vijeća, Alma Islamović i Mirjana Grubešić, kao članovi vijeća, u 
zemljišno knjižnom predmetu uspostavljanje i zamjena zemljišne knjige za k.o. 
NP_ Zubovići prema podacima novog katastarskog premjera za nekretninu 
upisanu u posjedovni list broj 56 k.o. NP_Zubovići, odlučujući po žalbi  Ž.Đ. iz D., 
..., R.H., izjavljenoj protiv rješenja Općinskog suda u Jajcu, zemljišno knjižni ured 
broj 128-0-DN-20-001927 od 08.01.2021.godne,  na sjednici vijeća održanoj dana 
11.01.2022. godine, donio je sljedeće: 

RJEŠENJE 
 
Žalba se odbija kao neosnovana i potvrđuje rješenje Općinskog suda u Jajcu 
zemljišno knjižni ured broj 128-0-DN-20-001927 od 08.01.2021.godne.  
 

Obrazloženje 
 

Osporenim rješenjem odlučeno je kako slijedi: 
 
„Uspostavlja se zemljišno knjižni uložak broj 151 u katastarskoj općini NP_ 
Zubovići.  
 
Na osnovu prijavnog lista broj 97/2019 k.o. NP_ Zubovići s kopijom katastarskog 
plana sačinjenog od strane Službe za katastar, imovinsko pravne, stambeno 
komunalne poslove i civilnu zaštitu Općine Dobretići, a u skladu sa odredbama 
člana 88. stav 2. Zakona o zemljišnim knjigama te člana 41a. Stav 1. i 3. i člana 
41b. Stav 2. Pravilnika o postupanju u zemljišno knjižnim stvarima, preuzimaju se 
podaci o nekretnini iz katastarskog operata i dozvoljava se provođenje slijedećih 
upisa u zemljišnoj knjizi za k.o. NP_ Zubovići:  
 
I Upis u A (popisni) list zk.ul. br. 151 k.o. NP_ Zubovići nekretnine označene kao: 
-katastarska parcela broj 293, naziva „Bradva“, po kulturi oranica/njiva VI klase 
površine 3041 m2.  
 
II Uknjižba prava suvlasništva u koloni „upisi“ B (vlasničkog) lista zk.ul.br. 151 k.o. 
NP_ Zubovići, na nekretnini iz A lista navedenoj u  tački I ovog rješenja, u korist: 
-V.Đ. sin I., JMBG:2505928103929, nastanjen u R.H., ..., s omjerom prava ½ 
dijela. 
-S.Đ. sin P. JMBG: 2407972102949, nastanjen u R.H., ... s omjerom prava 1/6 
dijela. 

-Z.Đ. sin P., nastanjen u R.H., ... s omjerom prava 1/6 dijela, 
-Ž.Đ. sin P., nastanjen u R.H., ..., s omjerom prava 1/6 dijela. 
 
Briše se katastarska parcela broj 265, naziva „Bradva“, po kulturi oranica, površine 
6120 m2, upisana u zk.ul.br. 43 k.o. SP_ Zubovići. 
 
Na nekretnini upisanoj u A listu zk.ul.br. 151 k.o. NP_ Zubovići nema tereta ni 
ograničenja.  
 
Stranke su zakonski oslobođene obaveze plaćanja sudske takse.“ 
 
Protiv ovog rješenja Ž.Đ. je podnio žalbu zbog povrede odredaba Zakona o 
zemljišnim knjigama uz obrazloženje kako slijedi: Prije svega žalbom se ukazuje 
na pogreške u pisanju suvlasničkog dijela u korist naznačenih lica iz pobijanog 
rješenja i to u odnosu na V.Đ. tj. umjesto sa 1/6 udjela treba da stoji ½. Nadalje, 
2019.godine žalitelj je zajedno sa S.Đ. dogovorio podjelu nekretnina koje je 
tadašnja Komisija za izlaganje uvažila, međutim ZK ured Općinskog suda 
obrazlaže da ne može isto uvažiti jer se radi o nelegalnom raspolaganju 
nekretninama. U skladu sa uputama sačinjen je ugovor o diobi no isti kao takav 
također nije tretiran kao pravno valjan pa s obzirom da se radi o nedostatku koji je 
otklonjiv, to žalitelj nalazi da zemljišno knjižni ured shodno članu 40. Zakona o 
zemljišnim knjigama nije ostavio daljnji rok kako bi se navedeni ugovor sklopio u 
propisanom obliku.  Zbog propusta ZK ureda Općinskog suda žalitelj nalazi da su 
mu oštećena njegova prava i nametnuti dodatni troškovi te da se nalazi u situaciji 
da mora dokazivati svoje pravo vlasništva koje mu temeljem rješenja o 
nasljeđivanju pripada. Dakle žalitelj nalazi da je zemljišno knjižni ured propustio 
ukazati na otklonjivi nedostatak, da nije vodio računa o neznanju i neukosti stranke 
kao i to što je odbacio ugovor o diobi nekretnina suprotno odredbi člana 3. stav 2. 
tačka 1. Zakona o zemljišnim knjigama  i člana 4. stav 5. Zakona o notarima. Pored 
navedenog pokazuje se da je zemljišno knjižni ured upisao V.Đ. iako je isti 
preminuo umjesto da je upisao njegove nasljednike pa postavlja pitanje kako je 
moguće da umrla osoba stječe pravo vlasništva pa s tim u vezi i mogućnost 
eventualnog pokretanja sudskog ili nekog drugog postupka vezano za upisana 
prava. Stoga predlaže drugostepenom sudu da razmotri predmetnu žalbu shodno 
iznesenim navodima u istoj.  
 
Nakon što je ispitao prvostepenu odluku shodno odredbi člana 221. i 236.  Zakona 
o parničnom postupku („Službene novine Federacije BiH“, broj 53/03, 73/05,19/06 
i 98/15), te u skladu sa odredbama člana 83. Zakona o zemljišnim knjigama 
(„Službene novine Federacije BiH“, broj 19/03 i 54/04- u daljem tekstu ZZK) i člana 
2. Zakona o vanparničnom postupku Federacije BiH  („Službene novine Federacije 
BiH“, broj 2/98,39/04 i 73/05), ovaj sud je donio odluku kao u izreci iz slijedećih 
razloga: 
 
Iz pobijanog rješenja proizilazi da je prvostepeni sud-zemljišnoknjižni ured po 
službenoj dužnosti sproveo postupak uspostavljanja i zamjene zemljišnih knjiga za 

katastarske općine Brnjići, Dobretići i Zubovići, na području administrativno-
političke općine Dobretići u skladu sa odredbom članova 63. do 75. i 88. do 90. 
Zakona o zemljišnim knjigama i članova 13. do 18., 20., 41., 41a. i 41b. Pravilnika 
o postupanju u zemljišno knjižnim stvarima, a sve sa ciljem usaglašavanja 
gruntovnih i katastarskih evidencija o nekretninama i pravima na njima odnosno 
radi usklađivanja zemljišnih knjiga s podacima novog katastarskog premjera koji 
vjerodostojno odražava stvarno posjedovno stanje na terenu.  
 
Nakon proteka zakonskih rokova ZK ured je službenim putem pristupio pribavljanju 
dokaza o nekretninama i nosiocima stvarnih prava na njima, a radi utvrđivanja 
prava (su) vlasništva, drugih stvarnih prava te ograničenja i tereta na nekretninama 
u katastarskoj općini NP_ Zubovići u skladu sa odredbama članova 64. i 66. ZZK 
i članova 14. i 15. ZK Pravilnika. U tu svrhu od Službe za katastar, imovinsko 
pravne, stambeno komunalne poslove i civilnu zaštitu Općine Dobretići zatražena 
je dostava podataka o pravnom osnovu upisa i dokumentacije na osnovu koje je 
izvršen upis aktuelnog posjedovnog stanja u katastarski operat za nekretninu 
označenu u izreci ovog rješenja, a služba za katastar Općine Dobretići je dostavila 
ovom uredu dokaznu dokumentaciju za predmetnu nekretninu koja je sačinjena i 
prikupljena u postupku izlaganja na javni uvid podataka premjera i katastarskog 
klasiranja zemljišta za k.o. NP_ Zubovići. Katastarski podaci prikupljeni i obrađeni 
u okviru postupka izlaganje, uz pisani poziv, izloženi su osobama koje su u 
elaboratu katastarskog premjera iskazane kao nositelji određenih stvarnih prava 
na pripadajućim nekretninama, a u postupku izlaganja te osobe su ličnim učešćem 
i potpisom ili posredstvom punomoćnika ili zakonskog odnosno privremenih 
zastupnika, potvrdile da su im podaci katastarskog premjera predočeni i da su 
saglasni sa stanjem prikupljenih podataka. Nakon što su katastarski podaci 
izloženi strankama, te su one izrazile saglasnost sa tim podacima, cjelokupna 
dokumentacija prikupljena od strane katastarske službe i komisije u postupku 
izlaganja po službenoj dužnosti proslijeđene nadležnom ZK uredu na daljnje 
postupanje, a ZK ured potom pristupio sastavljanju zemljišno knjižnih uložaka na 
temelju raspoloživih dokumenata i izjava zainteresiranih stranaka. 
 
U vezi sa navedenim zemljišno knjižni ured je utvrdio u bitnom slijedeće, a to je da 
predmetna parcela po starom premjeru (SP) iz zemljišno  knjižne evidencije 
odgovara parceli navedenoj u katastarskom stanju prijavnog lista po novom 
premjeru NP, da je prijavni list izrađen po postojećim propisima te da se kao takav 
može sprovesti u zemljišnoj knjizi odnosno pristupiti postupku harmonizacije u 
smislu odredbe člana 88. stav 2. ZZK. Nadalje je utvrđeno da je prvi upis prava 
posjeda na ime I.Đ. izvršen 1987. godine na osnovu tehničkih podataka 
aerofotogrametrijskog  snimanja, a da su osobe navedene u izreci pobijanog 
rješenja pravni sljednici I.Đ., što se u ostalom i ne spori od strane žalitelja. 
Navedeno proizilazi i iz rješenja o nasljeđivanju Općinskog suda u Bugojnu – 
Odjeljenje u Jajcu, broj 046-1-O-07-000017 od 02.03.2007.godine kojim je 
utvrđeno da je I.Đ. umro 04.07.1977.godine u Zubovićima i da u njegovu 
zaostavštinu između ostalih spadaju i nekretnine upisane u posjedovni list broj 8. 
k.o. SP_ Zubovići među kojima se nalazi i nekretnina koja je obuhvaćena 

pobijanim rješenjem k.p.br. 293, a da su zakonskim nasljednicima prvog 
nasljednog reda na toj imovini proglašeni njegov sin V.Đ. sa 1/6 dijela, koji 
označeni udio u obrazloženju istoga je prvostepeni sud očitom greškom upisao 
umjesto pripadajućeg dijela ½ i u kom dijelu, kao i u daljnjem tekstu obrazloženja 
pobijanog rješenja je neophodno izvršiti ispravku u skladu sa odredbom člana  195. 
Zakona o parničnom postupku koji se ima primijeniti i u ovom postupku, te unucima 
S.Đ., Z.Đ. i Ž.Đ., sve sa po 1/6 dijela, a kako je to i navedeno u izreci rješenja 
zemljišno knjižnog ureda.  
 
Također, prvostepeni sud, ZK ured je  utvrdo da je V.Đ. sin I.Đ. preminuo dana 
19.07.2010.godine u Hrvatskoj, a kako to i proizilazi iz rješenja o nasljeđivanju 
Općinskog suda u Bugojnu, Odjeljenje u Jajcu broj 46 1 O 001623 10 O od 
23.05.2012.godine te da u njegovu zaostavštinu između ostalih spadaju i 
nekretnine upisane u zk.ul.br. 57. i 153. k.o. SP _ Zubovići i u posjedovni list broj 
188. k.o. SP_ Zubovići, ali da u postupku uspostave novog zk.ul.br. 151 u k.o. NP 
_ Zubovići nije bilo moguće u zemljišnoj knjizi sprovesti navedeno rješenje o 
nasljeđivanju iz razloga što među nekretninama koje sačinjavaju zaostavštinu iza 
V.Đ. nisu navedene i nekretnine upisane u posjedovni list br. 8 k.o. SP_ Zubovići, 
koje je Vinko ranije naslijedio iza svoga oca I.Đ. sa ½ dijela. Osim toga ovim 
rješenjem o nasljeđivanju ostavinski sud je obavio diobu nekretnina među 
zakonskim nasljednicima V.Đ., pa budući da ti nasljednici svoga oca nisu naslijedili 
kao suvlasnici/suposjednici s jednakim udjelima na cijelom zaostavštini to zbog 
bitnih tehničkih razlika između podataka o nekretninama, faktički nije bilo moguće 
obaviti identifikaciju nekretnina, odnosno nije se moglo pouzdano utvrditi koji od 
V.Đ. 5 sinova (L.Đ., M.Đ., P.Đ., S.Đ. i Z.Đ.) i dvije kćerke (D.Đ. i K.S.) su naslijedile 
njegov suvlasnički udio od ½ dijela na nekretninama upisanim u pl.br. 8 k.o. SP_ 
Zubovići, niti da li su ga oni uopće naslijedili na toj imovini. S tim u vezi prvostepeni 
sud ukazuje kao neophodno da zakonski nasljednici V.Đ. prijedlogom upućenim 
Općinskom sudu u Jajcu pokrenu postupak za raspravljanje naknadno pronađene 
imovine i izdejstvuju dopunsko rješenje o nasljeđivanju u odnosu na nekretnine 
upisana u pl.br. 8  k.o. SP_ Zubovići. U odnosu na ovaj dio obrazloženja opravdano 
se ukazuje u žalbi žalitelja da kod uspostave zemljišno knjižnog uloška u pogledu 
predmetne nekretnine, a kod činjenice da je dosadašnji suvlasnik preminuo, je 
trebalo upis na njegove nasljednike odnosno u tom pravcu poduzeti radnje po 
službenoj dužnosti, odrediti i upisati pravni odnos  (član 69. stava 1. i  3. ZZK)  i na 
taj način omogućiti oštećenoj strani da eventualno mogu pokrenuti spor pred 
nadležnim sudom. No, kako u tom dijelu nije povrijeđeno dosadašnje upisano 
pravo žalitelja, a niti je isti pravni sljednik umrlog obzirom da takvo nešto niti tvrdi 
niti proizilazi iz rješenja o nasljeđivanju iza umrlog V.Đ., dakle kako ovlaštenje u 
pogledu dosadašnjeg upisa  na ime V.Đ. imaju njegovi pretpostavljeni nasljednici, 
to navodi žalbe žalitelja istaknuti u ovom pravcu su bez utjecaja na drugačiju 
odluku i ovog suda.  
 
U donošenje pobijanog rješenja zemljišno knjižni ured je utvrdio i to da u okviru 
postupku izlaganja na javni uvid podataka premjera i katastarskog klasiranja 
zemljišta za k.o. NP_ Zubovići, braća S.Đ. i Ž.Đ.  su se dogovorili o podjeli 

nekretnina i razvrgnuću suvlasničke zajednice, bez učešća trećeg brata Z.Đ. i 
nasljednika odnosno pravnih sljednika umrlog V.Đ., pa time i da takav dogovor 
predstavlja neosnovan upis u katastarski operat na nekretnini upisanoj kao k.p. br. 
293, a što pravilno zaključuje zemljišno knjižni ured jer isto kao takvo predstavlja 
nezakonito raspolaganje nekretninama, odnosno suprotno odredbi člana 23. stav 
1. Zakona o stvarnim pravima Federacije BiH i zbog čega je pravilno odlučio da 
proste izjave date od strane samo nekih suposjednika na zapisnik pred 
privremenom katastarskom komisijom, ne spada ni pod jedan od zakonskih 
osnova propisanih u naprijed citiranoj odredbi Zakona o stvarnim pravima za 
sticanje/prenos prava posjeda i vlasništva  odnosno isto ne predstavljaju valjan 
pravni osnov za upis u zemljišne knjige  i zbog čega je u konkretnom slučaju 
odlučeno da ostaju pravni sljednici I.Đ. kao suposjednici i suvlasnici predmetnih 
nekretnina po rješenju o nasljeđivanju iza umrlog I.Đ..  
 
U smislu navedenog pravilan je zaključak prvostepenog suda da ugovor o diobi 
nekretnina sačinjen između nasljednika iza umrlog I.Đ. dana 23.04.2007.godine, 
čiji potpisi su ovjereni od strane Javnog bilježnika Republike Hrvatske nije bilo 
moguće sprovesti u zemljišnim knjigama jer isti nije sačinjen u skladu s pozitivnim 
pravom Bosne i Hercegovine, dakle kako isti nije sačinjen u formi notarski 
obrađene isprave  prema  članu  73. stav 1. tačka 4.  Zakona o notarima F 
BiH("Službene novine FBiH", broj 45/2002 i 30/2016 - odluka US) a niti postoji 
sudska odluka o razvrgnuću, to i po ocjeni ovog suda takav dokument se ne može 
tretirati kao pravno valjan ugovor o diobi nekretnina, dakle nije moguće 
povezivanje tog pravnog odnosa sa navedenim nekretninama tj. na način kako to 
cijeni žalitelj. 
 
Navedenim upisom i usklađivanjem katastarskih i zemljišnoknjižnih podataka ne 
može se zaključiti da je povrijeđeno dosadašnje pravo žalitelja sa udjelom od 1/6,  
to po ocjeni ovog suda nema mjesta za drugačiju odluku i ovog suda. Ovakav stav 
ovog suda je u skladu sa odlukom Ustavnog suda BiH broj AP-5519/18 od 
06.11.2018. godine, ali to ne sprječava zainteresirane osobe da prema odredbi 
člana 68. Zakona o zemljišnim knjigama svoja prava ostvaruju u redovnom 
postupku. 
 
Osim toga, odredba člana 70. Zakona o zemljišnim knjigama, kao i člana 18. 
stavak 1. Pravilnika o postupanju u zemljišno knjižnim stvarima propisuju da protiv 
odluke suda o uspostavljanju zemljišnoknjižnog uloška nije dopuštena žalba,  a da 
se žalbom od drugostepenog suda može zahtijevati samo da zemljišnoknjižnom 
uredu bude naložen upis zabilježbe protiv tačnosti zemljišne knjige ili da izvrši 
brisanje, a o čemu je strankama i data pouka u pobijanom rješenju.  Iz navedenog 
jasno proizlazi da se u ovom slučaju ne radi o pravnom lijeku iz člana 76. Zakona 
o zemljišnim knjigama protiv odluke odnosno radnje zemljišnoknjižnog referenta, 
pa kako žalitelj nije zahtijevao zabilježbu protiv tačnosti zemljišne knjige, to ovaj 
sud istu nije niti naložio.  

Ostali žalbeni navodi žalitelja nisu od značaja za odlučivanje u ovom postupku koji 
se provodi radi uspostave zemljišnoknjižnog uloška i isti mogu biti od značaja u 
redovnom sudskom postupku u skladu sa odredbom člana 68. Zakona o 
zemljišnim knjigama Federacije BiH.  
 
Radi navedenog, ovaj sud je primjenom člana 235. stav 1. tačka 2. Zakona o 
parničnom postupku, odbio žalbu kao neosnovanu i potvrdio rješenje 
prvostepenog suda.  
                                               
                                                                                              Predsjednik  vijeća 
 
                                                                                                Davor Kelava 
 
 
 
 
 
 
 
 
Dna! 
Iznesi predmet završen. 
-Rješenje dostaviti prvostepenom sudu uz dopis i sređen prvostepeni spis sa 2 
(dva) primjerka ovjerenih prijepisa odluke ovog suda  i u dva primjerak za stranke 
u postupku u smislu člana 47. Zakona o izmjenama i dopunama Zakona o 
parničnom postupku. 
-Rješenje sa dnevnom naredbom snimiti u CMS 
-Zapisnik o vijećanju i glasanju zatvoriti u posebnu kovertu i čuvati u spisu 
-Srediti spis predmeta 
-Odluku snimiti u podfolder ” ZK“ 
  
Novi Travnik, 19.01.2022. godine 
Ev. 19.02.2022. godine  
                                                                                      Sudija, 
                                                                                  Alma Islamović 
Predsjednica  Građanskog odjela 
         Mirjana Grubešić 
 


